
Inatsisartut suleriaasianni § 37 naapertorlugu matumuuna Naalakkersuisunut imatut 
apeqquteqaateqarpunga: 
 

1. Inatsisinut atuuttunut naapertuuppa, Namminersorlutik Oqartussat neqe-
roortitsinerminni PIUMASAAQAATIGISARMASSUK neqeroorutigineqartus-
sap qallunaatut nassiunneqartarnissaa? 

 
2. Inatsisinut atuuttunut naapertuuppa, Namminersorlutik Oqartussanit 

PIUMASAQAATIGINEQARTARMAT neqeroortitsinermut aalajangersima-
sumut tunngassuteqartumik apeqqutit tamarmik qallunaatut nassiunne-
qartarnissaat? 

 
3. Naalakkersuisut pisiniartarnermut politikkiannut naapertuuppa suliffe-

qarfiit neqerooruteqarsimasut suliamik ingerlatsineq pillugu naammagit-
taalliuteqarnissaminnut periarfissaqartinneqannginnerat? 

 
4. Pisortat neqerooruteqartarnerannut tunngatillugu Naalakkersuisut nam-

minneq piffisami matumani ingerlatseriaaseqarnertik naammaginartuu-
soraat?  

 
(Inatsisartunut ilaasortaq, Naaja H. Nathanielsen) 
  
Tunngavilersuut 
 
Pisortanit neqeroortitsisarneq aammalu pisortat pisiniartariaaseqarnerat pillugu sinaakku-
sersuisumik inatsiseqalernissamik siunnersuuteqarnera Naalakkersuisunit itigartitsissuti-
gineqarpoq. Tamatumunnga peqqutaatinneqarpoq, Naalakkersuisut isumaqanngimmata 
inatsimmik taama ittumik malitsitsisinnaassallutik.  
 
Ilisimavara Naalakkersuisut ullumikkut neqeroorusiatik qallunaatuinnaq nassiuttaraat, 
taakkunani piumasaqaataasarluni akissutit taamaallaat qallunaatut nassiunneqartassasut 
aammalu suliffeqarfinnut neqerooruteqarusuttunut naammagittaalliorsinnaaneq periarfis-
saqanngivissortoq.  
 
Taamaattumik eqqumiigisassaanngitsumik paaserusuppara suleriaatsit taamaannerat 
Naalakkersuisut namminneq naammaginartuutissinnaaneraat.  
 
Siumoorlunga qinnutigeriissavara apeqqutit tamarmik ullut suliffiusut qulit iluini akissute-
qarfigineqassasut. 
 


